
EL SENATOU BORELLI

Ou I'é na a Beevés él 16 d’agoust dél 1813 da na famia que a éstazia bin. Ou I'é éstét cap
di douto( que a operavou a I'Espial Maourisian &t Turin, pér na trantena d’anh, dal 1845 al
1876, coura ou I'é éstét vota Depoutato al Parlamant pér I'éscounda vota. Ou I'é éstét
counhousu couma quirourgo étco a l'esterou pér i tanti travai que ou l'avia publica és
'argoumant. Ou I'a fét part d’Asouchasioun e d’Academie nasiounal e fouréstere e ou I'a
founda doue riviste medique, que ou I'a diret pér vintanh. Tra i sce travai leterari,
arcordouma “Racconti Bovesani’, “Antiche strade romane” e i doue voulum di “Bovesani
illustri”. Ent &l 1881 ou I'é éstét noumina Senatol dél Renhou. Ou s'é dét da fa étco
pérque la ferouvia Couni-Ventimia-Nisa, que ou I'a avu propi a ccer, a paseise da Bceveés.
Ou l'a fét fa, pagand ét soua sacocha, n’Ouservatori pér éstudia €l tamp e én teatrou que
aprés ou a regala al Coumun. Ou I'é mort a Beevés €l 10 ét gené dél 1891 e la jant dél
pais ricounhousanta a i a fét f4 én mounumant és la piasa que a I'a pia so nom: Piasa
Borelli, étnent al teatrou que ou l'avia regala. Darmage que €l mounumant Borelli, que ou
I'era éstét fét da Sartorio, doura ou i € pi. Ou I'é éstét gava ai temp ét la gouéra d’Abisinia
e él bust én brouns ou I'é éstét manda a la founderia per fane €l toc d’én canoun! La
coulona ét grani que a rezia €l bust a I'avia taca na targa ounda que a i era éscrit: “A GIO.
BATTISTA BORELLI — Onore della chirurgia italiana — Deputato del Parlamento —
Senatore del Regno — Dei comuni interessi ferroviari — Della Regione sotto-alpina —
Strenuo propugnatore — Pensatore robusto — Auspice il Comune — Colleghi. Discepoli.
Ammiratori— MDCCCLXLII”.

NINO BERRINI

Nino Berrini ou I'é na a Couni ént él 1880, ma ou I'é aruva a Boevés coura qu’ou l'era
éncol én chichou. So pare, un ét qui qu’a I'an founda e prim President ét la Cassa ét
Risparmi &t Couni e bin amis dél President dél Counsei d’énloura On. Giolitti, ou I'avia fét
cazia na vila propi béla d’aramba a S. Carlou. Paréi Nino Berrini ou I'a pasa a Beevés la pi
part di anh ét soua jouventu e da grand ou i tournava ésqueézi tuti i anh d’ista. Coura qu’ou
I'era ja vei e ou éstazia nhant vére bin, ou I'é tourna a vive a Boevés pér i ultimi des anh e
li ou I'é mort 'ounze d’éstambre dél 1962. Nino Berrini ou I'a éscrit én bourdél ét coumedie
e ou l'era counhousu étco a I'esterou. Ou I'a éscrit én tut pasa ét vint opere. So travai pi
famous a I'é “Il Beffardo”, ma ou I'a éscrit étcd ét coumedie €n dialét piemountes couma
“Rondole” e “Nora Bela”. Coura ou I'é mort ou I'a lasét 150 milioun pérqué a ‘s feise na
foundasioun pér fa ét bin a la jant: la “Foundasioun Berrini” qu’a I'a pér president él Sindic
ét Beeves.

DONATO DUTTO O DOUNA'’ DI BRINHE

Escritol ét libre e ét tragedie, poueta, editod e aministrato( public.

Ou firmava i sce libre couma Douna ét San Maou ma, én blagand, ou ‘s fazia chama
Douna di Brinhe.

Ou I'é na a San Maou ént él 1899 e ou l'a fét I'éscole elementar a Boevés. Aprés ou I'é



éntret ént él seminari ét la diochezi ét Couni e ént él 1917 ou I'é éstét recluta couma
bérsalhé ént &l V regimant coun deposit a San Remo. Noumina sout-tenent ou I'é éstét
manda al frount coun &l 157° regimant, ounda ou I'a coumbatu én prima linea. Ou I'é aruva
al diploma ént él 1919 e ént &l 1922 ou l'a pia la laourea én Scienze Economiche e
Commerciali a Turin. Aprés ou I'é éndet én Argentina pér troeva na scere maria e ou I'é
éstét la fina al 1926 moustand ai chichou én quér éscole privée e étcd én quélle que ou
I'avia drcevert propi chel.

Tourna én ltalia ou I'a taca a catad e vande ét quée. Ent I'éstés tamp ou I'a avu l'ideia
d’éscrive: soua prima opera a I'é éstéta él drama “Beatrice di Tenda”. Aprés ou n'a éscrit
ét I'ete couma “Una Strana Agenzia”. A la fin dél 1937 ou I'a droevért n'éscola priva pér
paria i jod a pia él diploma d’'éscola media. Ent él 1939 a I'an tourna chama da soulda
coun él gradou ét capitan e ou I'é tourna a Beoevés pér él Natal dél 1943, ounda ou I'a pasa
i disicet mes tremend ét 'oucoupasioun tedesca. L'éstorie ét quél tamp a soun countée ént
él libre “Boves Kaput’ que tuti a diou qu’'ou sie la descrisioun pi sinchera ét i anh ét la
Resistensa. Aprés la gouéra ou 'a founda coun ét 'aouta jant ét Boevés €&l chircoul pér
ésvariase “La famija bovesana”. Ou I'é mort €l doue ét junh dél 1975.

DON LORENZO PEIRONE

Doun Lorenzo Peirone ou I'é na a Beevés él 4 ét junh dél 1889, aprés avé fét él preve a
Entraive e Carai ou I'é noumina capélan dél santouari &t Sant Antoni ét Boevés ounda ou
I'é éstét I'ultim capélan. Ent él tamp qu’ou I'é éstét a Boevés ou 'a éstudia I'éstoria dél post
dazand valol a avenimént e pérsounage &t la coumunita ét Boevés e diventand pount ét
riferimant pér la richérca éstorica sél pais. Difati ou I'a éscrit €n baroun ét libre couma pér
ezempi “Storia popolare di Boves” que a I'éscounda edisioun aou I’ &€ diventa “Storia di
Boves”, “Bovesani illustri dell’ultimo settantennio — mediatori di santita”, “Il fondatore del
santuario di Fontanelle” és la figura ét doun Pellegrino, “Un fiore delle Prealpi” dedica a
Ezio Marengo e “Dall’Ortigara a Tirana — Diario di un cappellano della 2° Alpini” que ou
testimonia so travai ét preve sél frount ouriental ént la prima Gouéra Moundial.

Ou I'é mort a Boevés él 22 d’agoust dél 1974. Ent &l 1991 &l Counsei Coumunal ou l'a
dechis, tuti d’acordi, &t daie so nom a na nceva via dél pais.

